
Sgyrsiau Lles 2026 

Helpwch i lunio dyfodol ein Sir 

Rydym yn gofyn i bobl sy'n byw, yn gweithio, neu'n treulio amser yn ein Sir rannu eu barn. 

Bydd yr hyn a ddywedwch wrthym yn helpu i lunio'r Asesiad Lles ar gyfer Conwy a Sir 

Ddinbych, a'r blaenoriaethau y mae gwasanaethau cyhoeddus yn canolbwyntio arnynt yn y 

dyfodol. Dyma eich cyfle i helpu i ddylanwadu ar benderfyniadau sy'n effeithio ar fywyd bob 

dydd. 

Pam ydym ni’n gwneud hyn?  

Rhaid i gyrff cyhoeddus yng Nghymru gynllunio ar gyfer yr hirdymor a meddwl am 

genedlaethau'r dyfodol. 

I wneud hyn yn dda, mae angen i ni ddeall beth sy'n gweithio'n dda nawr, beth sydd ddim yn 

gweithio cystal, a sut mae pobl eisiau i fywyd fod yn y dyfodol. Mae eich profiadau, syniadau 

a phryderon yn bwysig. 

Pwy sy’n gallu cymryd rhan? 

Gall unrhyw un gymryd rhan, gan gynnwys trigolion, grwpiau cymunedol, busnesau, staff y 

cyngor, partneriaid, sefydliadau a phobl ifanc. 

Gallwch rannu eich barn ar eich pen eich hun, fel rhan o grŵp, neu mewn cyfarfod rydych 

chi eisoes yn ei fynychu. Does yna ddim atebion cywir ac anghywir. 

Pan fydd pobl yn siarad gyda'i gilydd mewn grŵp, dylai pawb fod yn garedig ac yn barchus.  

Gall pobl gael gwahanol safbwyntiau a phrofiadau, ac mae hynny'n iawn. 

Dylai pawb gael cyfle i siarad.  Dylai sgyrsiau fod yn dawel, yn gyfeillgar ac yn gynhwysol. 

Y cwestiynau yr hoffem i chi eu trafod 

Gallwch ateb cymaint neu gyn lleied o gwestiynau ag y dymunwch. 

1. Beth sy’n dda am y Sir? 

Meddyliwch am eich ardal leol neu gymuned, lleoedd rydych chi'n eu gwerthfawrogi, a 

gwasanaethau neu weithgareddau sy'n gwneud gwahaniaeth cadarnhaol.  Beth sy’n 

gweithio’n dda? 

2. Sut hoffech chi i'r Sir fod yn y dyfodol? 

Meddyliwch am eich teulu neu ffrindiau, plentyn a aned heddiw, a sut fyddai bywyd yn 

edrych yn 2060 a thu hwnt. Sut beth fyddai bywyd da yn y Sir? 

3. Pa heriau mae’r Sir yn eu hwynebu? 

Meddyliwch am yr hyn nad yw'n gweithio'n dda, pwy sy'n cael ei effeithio fwyaf, a pham 

mae'r heriau hyn yn bodoli. 

4. Sut y gellid gwella pethau? 

Meddyliwch am yr hyn sydd angen newid, pwy allai helpu, a sut fyddai llwyddiant yn edrych. 

Beth fydd yn digwydd i’ch sylwadau? 

Byddwn yn cyfuno'r hyn a ddywedwch wrthym â gwybodaeth a thystiolaeth arall ac yn ei 

ddefnyddio i helpu i ysgrifennu'r Asesiad Lles. 

Byddwn yn cyhoeddi crynodeb o'r hyn a ddywedodd pobl wrthym a sut y dylanwadodd ar yr 

asesiad. 

Bydd ymgynghoriad ar yr Asesiad Lles drafft yn ystod y Gaeaf 2026 i 2027 a'i gyhoeddi yng 

Ngwanwyn 2027. 

Cwestiynau dewisol amdanoch chi 

Ar ddiwedd yr arolwg mae rhai cwestiynau dewisol amdanoch chi.  Mae'r rhain yn ein helpu 

i ddeall pwy sy'n cymryd rhan a ble y gallai fod angen i ni wneud mwy i gyrraedd grwpiau 

eraill. Nid oes rhaid i chi ateb y cwestiynau yma. 

Sut i rannu eich barn (Sir Conwy) 

E-bost: sgwrsysir@conwy.gov.uk 

Drwy’r post:   Gwasanaeth Pobl a Pherfformiad, Tîm Perfformiad a Gwella, Cyngor 

Bwrdeistref Sirol Conwy, Blwch Post 1, Bae Colwyn, LL29 0GG 

Ar-lein: Cliciwch yma i gwblhau'r arolwg ar gyfer Conwy.  

Sganiwch y cod QR  

  

mailto:countyconversation@conwy.gov.uk
https://conwy-self.achieveservice.com/cy/service/County_Conversation_Survey_2026

Sut i rannu eich barn (Sir Ddinbych) 

E-bost: timcynlluniostrategol@sirddinbych.gov.uk 

Drwy’r post:   Tîm Cynllunio Strategol a Pherfformiad, Cyngor Sir Ddinbych, Blwch Post 62, 

Rhuthun, LL15 9AZ 

Ar-lein: Cliciwch yma i gwblhau'r arolwg ar gyfer Sir Ddinbych.  

Sganiwch y cod QR  

 

Diolch 

Diolch am roi o’ch amser i rannu’ch barn. Bydd yr hyn a ddywedwch wrthym yn helpu i lunio 

lles ein Sir yn y dyfodol ar gyfer y cenedlaethau presennol a rhai'r dyfodol. 

